
FRÅSEGN FRÅ GLOPPEN KOMMUNE OM TENESTEDIREKTIVET

Gloppen kommunestyre vedtok denne fråsegna om EU sitt tenestedirektiv på møtet den 29.
september d å:

Gloppen kommune ber regjeringa ta i bruk reservasjonsretten i EØS-avtalen slik at EU sitt
tenestedirektiv ikkje blir gjeldande i Noreg.

-

Tenestedirektivet skal fremje handelen med tenester på tvers av nasjonale grenser ved
å fjerne hindringar innført av nasjonalstatane
Tenestedirektivet vil kunne føre til sosial dumping, altså auka press på løns- og
arbeidsvilkår, og reduserte standardar for helse, miljø, tryggleik og lokaldemokrati.
Lokale kontrollordningar, interkommunalt samarbeid og kvaliteten på offentlege
tenester vil også kunne verte råka
Tenestedirektivet overfører makt på nye område frå folkevalde organ til domstolane. I
alle tvistespørsmål vil det vere EU-kommisjonen og EF-domstolne — i EØS
overvakingsorganet ESA og EFTA-domstolen — som avgjer den konkrete forståinga
av direktivet. Også kva som vert akseptert som ikkje-økonomiske tenesteytingar, altså
kva offentlege tenester som er unnateke direktivet

-

Tenestedirektivet vil føre til at store deler av offentleg verksemd vert sett på som ei
vare i ein marknad. Kommunane sjølv må kunne avgjere om konkurranseutsetjing og
privatisering er tenleg, og om ein ønskjer å rekommunalisere tenester som har vore ute
på anbod eller privatisert. Tenestedirektivet vil kunne ta frå lokale styresmakter denne
retten

-

Tenestedirektivet kan gjere det ulovleg å avgrense eit tenesteområde berre for
offentleg drift, til dømes tenester som utdanning, vatn og avløp
Sjølv om helsetenester som hovudregel er unnateke frå tenestedirektivet, er
heimetenester for eldre omfatta. Direktivet kan dermed føre til sterkt press på
kommunane om å konkurranseutsette heimehjelpstenester.

Reservasjon mot tenestedirektivet vil bidra til føreseielege rammer for eit godt offentleg
tenestetilbod, og sikre at politiske vedtak som er viktige for lokalsamfunnet vert tekne av
folkevalde i Noreg, både nasjonalt og lokalt.

Med helsin

ys a
ordførar
tlf. 57 88 38 51

Side 2 av 2


